
Universiteti i Shkencave Organizative “Pjetër Budi”- Instituti për Studime në Prishtinë ka filluar punën në vitin akademik 2005/2006. Deri më tani veprimtaria e këtij institucioni të lartë arsimor ka kaluar dy herë procesin e licencimit si institucion i lartë akademik.         

Bartësi Privat i Arsimit të Lartë (BPrAL)- Instituti për Studime “Pjetër Budi” në Prishtinë, për herë të parë është licencuar me vendimin e Ministrisë së Arsimit, Shkencës dhe Teknologjisë (MASHT): Nr.494/02-1 të datës 10 prill 2006 Prishtinë. Me këtë vendim BPrAL “Pjetër Budi” është licencuar për tri vite akademike dhe atë deri në mbarim të vitit akademik 2007/2008. Me këtë licencim, MASHT-i i mundësoi BPrAL-së “Pjetër Budi” organizimin e procesit mësimor për studime themelore- bachelor (niveli i pestë sipas ISCED), dhe atë për departamentet:

a) Departamenti i Doganave dhe Shpedicionit
b) Departamenti i Sigurimeve.

Një vit më vonë ky institucion licencohet për herë të dytë, por tani me numër më të madh të programeve studimore e shkencore. Me vendimin e datës 09 maj 2007, Nr.586/02-1, Ministria e Arsimit, Shkencës dhe Teknologjisë licencon Bartësin Privat të Arsimit të Lartë (BPrAL) si Universitet i Shkencave Organizative – “Pjetër Budi”, Instituti për Studime në Prishtinë, për organizimin e procesit mësimor dhe shkencor për dy nivele të studimeve: a) për nivelin e pestë ose bachelor (ISCED 5) dhe b) për nivelin e gjashtë ose master (ISCED 6). Me këtë vendim, Institucioni “Pjetër Budi” është licencuar për periudhën pesëvjeçare dhe atë për katër fakultete dhe departamente brenda tyre, si në vijim:

1. Fakulteti i Doganave dhe Shpedicionit

2. Fakulteti i Sigurimeve, brenda të cilit funksionojnë dy departamente;

a) Departamendi Banka

b) Departamenti Financa

     3. Fakulteti i Resurseve Njerëzore me departamente:

           a) Administratë

              -  Integrime evropiane

              -  Marrëdhënie ndërkombëtare

     b) Departamentet Ekonomi e Ndërmarrjes 

       - Administratë biznesi 

             - Menaxhment

             - Marketing

4.Fakulteti i Turizmit dhe Hotelerisë me departamentet:

a) Gastronomi 

b) Menaxhim i turizmit dhe hotelerisë

c) Transportet turistike

Me vendimin e dytë të MASHT-it (Nr.586/02-1) ky institucion i lartë me licencën për pesë vite akademike, ka të drejtë të certifikojë kandidatët për Dogana dhe Shpedicion varësisht sipas nevojës së tregut.

Deri më tani BPrAL ka zhvilluar, dhe vazhdon të zhvillojë të gjitha programet e përmendura në dy vendimet e sipërpërmendura të Ministrisë për Arsim, Shkencë dhe Teknologji të Kosovës, pra puna është organizuar në katër fakultete të ndara sipas drejtimeve të licencuara dhe në të dy nivelet, bachelor dhe master. 

